
  المسلم وربه تعالى
So Muslim a go so Kadnan Iyan 

(al Khutbah 1) 
Ki: Alim Hassanor bin Maka Alapa 

al Murshid al Am 
al Insan Islamic Assembly of the Philippines 

  

رِ أَنْ فُسِنا وسيئَات وذُ بِااللهِ من شروعونستغفره ون هنحمده ونستعين للهنَّ الْحمد إِ
 هوأَشهد أَلاَّ إِلَ ، ا مرشداولي هومن يضللْ فَلَن تجِد لَه أَعمالنا من يهده االلهُ فَلاَ مضلَّ لَ

صلِّ وسلِّم وبارِك  هماللَّ،  هوأَشهد أَنَّ محمدا عبده ورسولُ هإِلاَّ االلهُ وحده لاَ شرِيك لَ
لَيلَّى االلهُ عص دمحلَى معه لَى آلعو لَّمسوبِ هحصونِ ا هموى ه ديِبِتدهإِلَى ي همِ و

  :وبعد. . . الدينِ
قُوااللهِ ي ادباعالْكَرِيمِفَي آني الْقُرالَى فعتو كاربت قلُ الْح:  

  هِميف علَخو لاَد اي فَهمن تبِع د ى فَهنكُم مني أْ تيما يإِا منها جميعا فَبِطوهلْنا اقُ
لاَو ونَهن زحي م.   

Innalhamda lillāhi nahmaduhu wa nastaīnuhu wa nastagfiruh, wa na’ūdubillāhi min 
shurūri anfusinā wa sayyiāti a’mālinā, man yahdihillāhu falā mudhillalahu, wa may 
yudhlil falan tajida lahu waliyyan murshidā, wa ash’hadu allā ilāha illallāhu wahdahu 
lā sharīka lahu, wa ash’hadu anna Mohammadan abduhu wa rasūluh, Allāhumma salli 
wa sallim wa bārik alā Mohammadin sallallāhu alayhi wa sallama wa alā ālihi wa 
sahbihi wa manihtadā bihad’yihi ilā yawmidd dīn wa ba’du: 
 

Fayā ibādallāhi, Yaqūlul Haqqu Tabāraka wa Ta’ālā fil Qur’ānil Karīm: 
 
Qulnah bitū minhā jamīan fa’immā ya’tiyannakum minnī hudan faman tabi’a hudāya 
falā khawfun alayhim wa lā hum yahzanūn. 
 

So langowan a podipodi ago so samporna a bantog na rk o Allāh (سُبْحَانَھُ وَتَعَالَى), bantogn 
tano Skaniyan go mamangni tano ron sa tabang, ago mangni tano Ron sa sapngan 

Iyan so manga dosa tano, go lomindong tano ko Allāh (سُبْحَانَھُ وَتَعَالَى)  phoon ko manga 
antiyor o manga ginawa tano, ago so pangararata o manga galbk tano, sa taw a 
toroon skaniyan o Allāh (سُبْحَانَھُ وَتَعَالَى), na da’ a makadadag on, na sa taw a dadagn iyan 
na dingkadn mitoon sa salinggogopa’ iyan a phakatoro’ on. 

Manga Oripn o Allāh. 
 
So Islam na inisogo’ iyan ko Muslim, sii dn sa paganay, so kabaloy niyan a tanto a go 
sangat a miaratiaya sii ko Allāh (سُبْحَانَھُ وَتَعَالَى), a mikokoyapt on sa mabagr, a go 
katatadman iyan sa lalayon a go aya niyan sasarigan ko langowan taman, sii ko masa 
a gii niyan kanggalbka ko kamapiyaan o ginawa niyan. Paliogat ko Muslim a magdam 
iyan sii ko piaganakanakan o poso’ iyan a mataan a skaniyan na mapagiino niyan a 
go aarapn iyan so tabang on o Allāh (سُبْحَانَھُ وَتَعَالَى), minsan pn maggdam iyan a skaniyan 
na gaos a go mabagr ko kathonaya niyan ko manga pangindaw niyan a barandiya 
antaa ka rahasiyan sabap ko g’s iyan a tamok a go kadato’. 
 
So thitho a miaratiaya a Muslim na lalayon dn makapagiiyasa a go mapopokaw niyan 
so pikir iyan a go so darm iyan sii ko kaggdama niyan ko kala’ o Allāh (سُبْحَانَھُ وَتَعَالَى) a go 
so kala’ o gona o manga kaadn iyan. Kknaln iyan sa matolangd a mataan a so Allāh 
 a Mahasoti a go Maporo’ na skaniyan i phapaar sii ko btad o kibabatog ko (سُبْحَانَھُ وَتَعَالَى)
kalangolangon iyan a pd on so manosiya. Kikilalaan iyan so kaliwanag o manga tanda’ 
a go papata’ a toos o bagr o Allāh (سُبْحَانَھُ وَتَعَالَى) a da katamani a so mapapayag ko 
waraan o manga kaadn iyan, sabap roo na pkhiporo’ a go pphamondiyong so 
paratiaya niyan ko Allāh (سُبْحَانَھُ وَتَعَالَى) sa lalayon iyan katatadman a go ron pphanarig.  
 
Pitharo’ o Allāh (سُبْحَانَھُ وَتَعَالَى) sii ko Qur’ān a katii so pd ko maana niyan a: 

اتاوملْقِ السي خاْ إِنَّ فلأَوتاخضِ وي رِّلأُول اتلآي َ لَاف اللَّيلِ والنهارِ
في  الَّذين يذْكُرونَ اللَّـه قياما وقُعودا وعلَىٰ جنوبِهِم ويتفَكَّرونَ ﴾١٩٠﴿ لْبابِاْلأَ

ٰـذَا باطلاًضِ ربرخلْقِ السماوات واْلأَ ه لَقْتا خا من  ذَابا عنفَق كانحبس
 ﴾١٩١﴿النارِ

Mataan a kadadalman so kiaadna ko manga langit a go so lopa’ a go so 
giikapakazambi’ o gagawii a go so dawndaw sa manga tanda’ a rk o manga lalantas i 
pamikiran 190 A siran oto so tatadman iran so Allāh ko katitindg iran, go so 
kaoontod iran, a go sii ko kaiiga’ iran a gii ran pamimikirann so kiaadna ko manga 
langit a go so Doniya (sa gii ran tharoon) a: Kadnan ami da’ Nka ini adna sa ba da’ a 
bali niyan, miasotisoti Ka sa lindinga kami Nka ko siksa’ ko Naraka’ 191. (Surah Ali 
Imrān 190-191. 
 
Manga Oripn o Allāh. 
 
Patoray dn a mabaloy ka a maonotn ko manga sogoan o Kadnan ka, sa mabaloy ka a 
matolangd i kapangongonotan a mangangalimbabaan ka on sii ko langowan a manga 
btad ka. Sa o ba nka lawanga so manga tamana’ a inibtad o Allāh (سُبْحَانَھُ وَتَعَالَى), sa 
thakna’ ka ko manga onayan a inisogo’ o Allāh (سُبْحَانَھُ وَتَعَالَى) mapiya pn sopak oto ko 
kabaya aka. Aya kakhatpngi ko kabbnar o paratiaya nka na sii thatampat ko 
kaphagonot inka ko manga sogoan o Allāh (سُبْحَانَھُ وَتَعَالَى) a go so Sogo’ iyan sii ko 
langowan o btad ka ko kaoyagoyag ko maito on a go so mala’ on sa da dn a madalm 
on a sankaan antaa ka kaplombat a go kasankot.  
 
Pitharo’ o o Rasūlullāh ( ملَّسَوَ ھِیْلَعَ ى االلهُلَّصَ ) a:  

Di phakaparatiaya so isa rkano taman sa di mabaloy so baya’ a ginawa niyan a 
makaonot ko nganin a minitalingoma ko. (an Nawawi Hadith Blg. 41). 
 
Pitharo’ o Allāh ( لَىسبحانه وتعا ) sii ko Qur’ān a katii so pd ko maana niyan a: 

يجِدوا في أَنفُسِهِم  يما شجر بينهم ثُم لاَيؤمنونَ حتىٰ يحكّموك ف وربِّك لاَ فَلاَ
  ﴾٦٥﴿حرجا مّما قَضيت ويسلّموا تسليما

Di’, ibt ko Kadnan ka ka di’ siran pharatiaya sa taman sa di ran rka mapakikokom a 
nganin a kiasawalan kiran, oriyan iyan  na da’ a matoon iran sa ginawa  iran a margn 
ko nganin a inikokom ka, sa makambayorantang siran sa tarotop a kapagislam. 
(Surah an Nisā’ 4:65). 
 
Sabap san na miatankd a paliogat so kathapapay a go kapangononotan o Muslim sii 
ko kabaya’ o Allāh (سُبْحَانَھُ وَتَعَالَى) a go so Sogo’ iyan. O mada’ ankanan, na da’ a 
paratiaya a malalamba’ rka hay Muslim a go da pn a khailay a Islam a mapapayag sii 
rka. Sii sankanan na so thitho a Muslim na di dn zilay sa ba pagawa’ ko lalan o Allāh 
) a mathitho a go di niyan imbagak so manga sogoan o Rasūlullāh (سُبْحَانَھُ وَتَعَالَى)  ھِیْلَعَ ى االلهُلَّصَ

ملَّسَوَ ), sa amay ka ska a Muslim na manggolawla nka so tarotop a kapangongonotan na 
khabaloy ka a mama odi’ na babay a miapatot a pagolowanan iyan a ginawa niyan a 
go so walay niyan a go so pamiliya niyan sa mikdg iyan siran ko lalan a ontol sa 
taman sa kisampay ran ko Allāh ( لَىسُبْحَانَھُ وَتَعَا ). 
 
Manga Oripn o Allāh. 
 
So Muslim a gianann i btad iyan na maggdam iyan so kala’ o atastanggongan iyan ko 
kaziapa niyan ko manga taw a matatago’ sa taat iyan a datar o manga wata iyan a go 
so pamiliya niyan. 
 
Amay ka so manga taw a matatago’ sa tangan iyan na indadaraynon iran so 
kapangongonotan ko sogoan o Allāh (سُبْحَانَھُ وَتَعَالَى) a go so Sogo’ iyan na paliogat on a 
kalalangi niyan kiran sa osiatan iyan siran sa mapiya, ka atastanggongan iyan siran 
ko kathoro’a niyan kiran ko Islam sa okit a mapiya. 
 
Pitharo’ o Rasūlullāh ( ملَّسَوَ ھِیْلَعَ ى االلهُلَّصَ ) a:  
 
Langon kano na pphagipat, na oman i isa rkano na ipagiza’ on so pphagipatn iyan. 
Pianothol i al Bukhārī a go si Muslim. 
 
Skaniyahn oto a Muslim na tatankdn iyan sa mabagr so okoran o Allāh (سُبْحَانَھُ وَتَعَالَى) a 
pkhisogat on ko oman dn i kotika’ a go masa sa tatadman iyan so katharo’ o  
Rasūlullāh ( ملَّسَوَ ھِیْلَعَ ى االلهُلَّصَ ) a:  
 
Piakammsa so btad o Muslim, a so manga btad iyan na playa dn sii ko mapiya. O 
masogat a mapiya na manalamat skaniyan ko Allāh na mabaloy ron oto a mapiya, na 
o masogat a margn (tioba’) na phantang a go zabar na mabaloy ron oto a mapiya. 
(Pianothol o al Bukhari). 
 
So thitho a Muslim na tatarimaan iyan a so kaparatiayaa sii ko kabaya’ a go okoran o 
Allāh ( انَھُ وَتَعَالَىسُبْحَ ) na isa oto ko onayan a go polaos o paratiaya. Sa langowan a 
miakasogat on na miokit oto sa kabaya’ o Allāh (سُبْحَانَھُ وَتَعَالَى) a go so okoran iyan sa 

datar oto a lagowan a da on misogat na miokit sa kabaya’ o Allāh ( عَالَىسُبْحَانَھُ وَتَ ) a go 
okoran iyan. So kapaparatiayaa niyan san na pphakala’ so balas a khakowa niyan sii 
ko Kadnan iyan, sa khabaloy skaniyan a oripn a phagontong sanka’i a doniya na 
sampay sa alaongan a maori. 
 
Gioto i maana ankoto a katharo’ o o Rasūlullāh ( ملَّسَوَ ھِیْلَعَ ى االلهُلَّصَ ) a so btad o Mu’min na 
palaya dn madadalm sa mapiya mlagid o so btad iyan na margn ko kiasagad o tioba’ 
antaa ka malbod ko kiakowaa niyan ko limo’ o Kadnan iyan, sabap roo na mimbaloy 
skaniyan a Muslim a salakaw dn ko manga taw ko liawaw o lopa’ sabap ko 
kambabatang a go kathitimbang o btad iyan a di zosoramig, sa miatankd iyan a 
skaniyan na pd ko ummah o Rasūlullāh ( ملَّسَوَ ھِیْلَعَ ى االلهُلَّصَ ) a maontol a zosokod ko 
langowan a tindg iyan ko kaoyagoyag. 
 
Manga Oripn o Allāh. 
 
Amay ka mabaloy ka a datar o inaloy tano na khaadn ka a mama odi’ na babay a 
matolangd i tindg sa kapmbalingan ka ko lalan o Allāh (سُبْحَانَھُ وَتَعَالَى) sa nggolalan sa 
kapanawbat ko manga dosa a mianggolawla nka. Sabap sa ska na manosiya a waraan 
iyan so kapkhadosa, sa anda i kagdam anka sa miaawat ka ko lalan o Islam a 
mathitho sabap ko kiapakanggolawala sa manga dosa na pagapas ka ko kapananadmi 
nka ko Allāh (سُبْحَانَھُ وَتَعَالَى) ka anka makathanotanod ko kiaribat sa mapanongganoy nka 
so rila’ a go maap o Kadnan ka. 
 
Pitharo’ o Allāh  sii ko Qur’ān a katii so pd ko maana niyan a:  
 

  ﴾٢٠١﴿ إِنَّ الَّذين اتقَوا إِذَا مسهم طَائف مّن الشيطَان تذَكَّروا فَإِذَا هم مبصرونَ
Mataan a so siran oto a miamananggila’ na igira miasogat siran a waswas (bodiok) a 
phoon ko Shaytān na makatadm siran na mitkaw  siran a makathanotanod siran. 
(Surah al A’rāf 7:201). 
 
Sii sa masa nan na khapno’ so poso’ iyan a kabaya’ a go arap ko Allāh ( تَعَالَىسُبْحَانَھُ وَ ). Ka 
so poso’ a mappno’ a kabaya’ a go kalk ko Allāh (سُبْحَانَھُ وَتَعَالَى) na di khalankoloban o 
kandaraynon a khasabapan ko waswas o Shaytan. So pman so manga taw a 
kalilipatan iran lalayon so btad o Allāh (سُبْحَانَھُ وَتَعَالَى) a Kadnan iran na siran i lalayon 
pkhidolas ko dolasan o manga dosa. So poso’ o Mu’min na gioto i poso’ a lalayon dn 
pphagapas ko Allāh (سُبْحَانَھُ وَتَعَالَى) sa nggolalan ko kapangni sa rila’ a go kapanawbat, sa 
sii niyan pkhagdam so pithamanan a kapipiya ginawa sii ko gii niyan kanggalbka ko 
manga simba mapiya pn kasasaogan oto sa mapn’d a galbk a di pkhababayaan o 
waraan o manosiya. 
 
Manga Oripn o Allāh. 
 
Aya mala’ a antap o miaratiaya na so katankda niyan sa miakanggalbk sa manga 
simba a khisoat iyan ko Allāh ( بْحَانَھُ وَتَعَالَىسُ ) a Kadnan iyan. Skaniyan oto a Mu’min na 
babantakn iyan so kasokata niyan ko kasosoat o Allāh (سُبْحَانَھُ وَتَعَالَى) sii ko langowan a 
galbk iyan. Di niyan phanontotn so kasoat o manga taw sa itongan o kasopaka niyan 
ko kabaya’ o Allāh (سُبْحَانَھُ وَتَعَالَى), ogaid na pnggalbkn iyan so ikhasoat o Allāh (سُبْحَانَھُ وَتَعَالَى) 
mapiya pn miagowad so manga taw sa da siran on masoat. 
 
Pitharo’ o Rasūlullāh ( ملَّسَوَ ھِیْلَعَ ى االلهُلَّصَ ) a:  

Sa taw a panontotn iyan so kasoat o Allāh sa sopak ko kasosoat o manga taw, na so 
Allāh na ziyapn iyan skaniyan phoon kiran. Na sa taw a panontotn iyan so kasosoat o 
manga taw sa sopak ko kabaya’ o Allāh na so Allāh na iphilak iyan skaniyan sa izana 
niyan ko siyap o manga taw (sa gioto dn i kiaantiyor iyan). Pianothol o at Tirmidī. 

 
Amay ka sabotn anan o Muslim na mabaloy skaniyan a makikilala niyan so manga 
nganin a ikhasoat o Allāh (سُبْحَانَھُ وَتَعَالَى) a go so manga nganin a ipkhagowad iyan, sa 
miakowa niyan so panaks a mapiya a da dn a ba niyan kaphliwag a gioto so taks a 
aya katatagoan ko kasosoat o Allāh (سُبْحَانَھُ وَتَعَالَى) na so kasopaka ko baya’ a ginawa o 
manga taw a pd on so ginawa niyan, na so kaonoti ko baya’ a ginawa o manga taw a 

pd on skaniyan na gioto so kasopaka ko kabaya’ o Allāh (سُبْحَانَھُ وَتَعَالَى). 
 
Paliogat ko Muslim a mabaloy a mabagr i tindg ko ginawa niyan sa di 
phangongonotan sa pamikiran ko salakaw ron amay ka di niyan masigoro a so 
pamikiran iran odi na kabaya’ iran on na makasosonkad ko kabaya’ o Allāh ( انَھُ وَتَعَالَىسُبْحَ ) 
a go so Rasūlullāh ( ملَّسَوَ ھِیْلَعَ ى االلهُلَّصَ ). Andai kapakaapas san o Muslim na mimbaloy a 
maradika’ a minikhapaar iyan so langowan a btad iyan, sa khaompiyaan iyan sa 
tarotop sii ko langowan a katampar a ron pphagintaw sa khatonay niyan so manga 
simba niyan sa mapiya. 
 
Adn pman a manga taw babay mama a totontotn iyan a skaniyan na Muslim a tarotop 
ogaid na pkhailay tano so manga galbk iyan a di matotolabos a ba niyan sosonkadn 
ko kabaya’ o Allāh (سُبْحَانَھُ وَتَعَالَى). Aya ibarat oto na adn a pkhailay nka a mama odi’ na 
babay a barasambayang ko masjid oman dn i wakto, ogaid na pkhailay nka a sii ko 
dagangan iyan sa padian na giimriba odi na giimlilimpang ko dagangan iyan, na 
giankanan a Muslim a datar anan na patoray a kaompiyaan iyan a ginawa niyan a go 
so galbk iyan ka mataan a di niyan matatarotop so agama niyan sa di niyan khakowa 
so kasosoat o Allāh (سُبْحَانَھُ وَتَعَالَى) a Kadnan iyan. 
 
Manga Oripn o Allāh. 
 
So Islam a agama tano na palaya iyan dn pagompiyaan so btad tano a barandiya’ a 
go rahasiyan mapayag antaa ka masoln, maito antaa ka mala’, sa da dn a imbagak 
iyan on a mlk bo’ inonta a pagompiyaan iyan langon. Sabap roo, na o pkhailay tano 
so manga ginawa tano a go so manga salakaw a di matatarotop so kiaompiyai ron o 
Islam na patoray rkitano a kapanagontaman tano sa kaompiyai tano ron sa tarotop 
ka an tano makowa so mapiya sankai a doniya na sampay sa alongan a maori. 
 
Manga Oripn o Allāh. 
 
O ilaya tano so Qur’ān ko manga onayan o bandingan iyan, na matoon tano a 
matitin’s ko tlo a onayan a mala’: Paganay ron na so kiapakitokawi niyan ko btad o 
Allāh (سُبْحَانَھُ وَتَعَالَى) a Kadnan o Manosiya a aya bo’ khirk ko simba a go so kazoasoat o 
inadn iyan. Sabap roo na aya madakl a kalimah i kiaaloy ko Qur’ān na so ingaran o 
Allāh (سُبْحَانَھُ وَتَعَالَى) a miaaloy ron sa sobra so dowa nggibo a go walo gatos makasoy. Ika 
dowa; na so Manosiya, a piamagosay o Qur’ān so btad iyan a go so waraan iyan so 
manga kabaya’ iyan a go so ginawa niyan, sabap sa skaniyan i pakapnggolalann ko 
mala’ a galbk a go insana a so kapzoasoata niyan ko Allāh (سُبْحَانَھُ وَتَعَالَى) a Kadnan iyan a 
miadn on. Ika tlo; So bandingan ko Simba a skaniyan so langowan a katharo’ a go 
galbk a ikhasoat o Allāh (سُبْحَانَھُ وَتَعَالَى) a go ikhababaya’ iyan, a gianan i antap o kiaadna 

o Allāh (سُبْحَانَھُ وَتَعَالَى) ko Jin a go so manosiya a go gianan i ponsowan a rarikan a onayan 
a pnggalbkn o manosiya ko kaoyagoyag iyan.  
 
Pitharo’ o Allāh (سُبْحَانَھُ وَتَعَالَى) sii ko Qur’ān a katii so pd ko maana niyan a: 
 

Da ko adna so Jin a go so manosiya inonta a pantag sa an ako iran masimba. 
 

Samanan na miatankd a aya sabap a kiaadna ko manosiya na so kazimbaa niyan ko 
Allāh (سُبْحَانَھُ وَتَعَالَى) sa gianan i antap o kiaadna on a go so simba i pnggalbkn iyan ko 
kaoyagoyag iyan. 

وهرفغتبٍ فَاسكُلِّ ذَن نم ينملسرِ الْمائسلو لَكُمي وااللهَ ل رفغتأَسذَا وي هلأَقُولُ قَوو 
يمحالر ابوالت وه هإِن  

 Wa aqūlu qawlī hādā wa astagfirullāha lī wa lakum wa lisāiril Muslimīn min kulli 
dambin fastagfirūhu innahu Huwat Tawwābur Rahīm. 

 

  المسلم وربه تعالى
Khutbah a Ika Dowa 

(al Khutbah 1) 

 
م علَى رسوله الْكَرِيمِ ، محمد بنِ عبد اللَّه لَمين ، والصلاَةُ والسلاَالْحمد للَّه رب الْعا

مأَج بِهحصو هلَى آلعوينع.  
 

al hamdulillāhi rabbil ālamīn, wassalātu was salāmu alā rasūlihil karīm, Mohammadin 
bin Abdillāh, wa alā ālihi wa sahbihi ajmaīn. 
 
Manga Oripn o Allāh, Gianka’i a miapamagosay tano a bandingan a so Muslim a 
go so Kadnan iyan, na paliogat a miasabot tano anan sa miakilala tano sa mapayag 
so kiphapantagn tano ko Kadnan tano a Mahasoti a Maporo’, ka gianan i pamotosan o 
knal a go so kata’o sa sa dn sa taw a di niyan katawan so kiphapantagn iyan ko Allāh 
 a Kadnan iyan, na tomo pn so binatang a di skaniyan ka da’ a bali o kaoyagoyag 
iyan sii sankai a doniya na sampay sa alongan a maori. 
 

قَولَكُم جِبتونِي أَسعأُد كُمبالَ ر.  
Wa qāla Rabbukum ud’ūnī astajib lakum. 

 ةادهالشبِ ويي الْغف  كتيشخ أَلُكسا نإِن مأَلُ ،اللَّهسنا وضي الرف قةَ الْحمكَل ك
ونسأَلُك نعيما لاَ ينفَد ونسأَلُك  قُرةَ  ،ونسأَلُك الْقَصد في الْغنى والْفَقْرِ  ،والْغضبِ 

 عقَطننٍ لاَ تياءِ  ،عالْقَض دعا بضالر أَلُكسن، ب أَلُكسنودعشِ بيالْع در توالْم، 
 هِكجظَرِ إِلَى ولَذَّةَ الن أَلُكسنو،  كقَائإِلَى ل قوالشو،  ةنتلاَ فو ةرضاءَ مررِ ضي غَيف

 لَّةضم، يندتهاةً مدا هلْنعاجو اناْلإِيم ةا بِزِيننيز ماللَّه.  
Allāhumma innā nas’aluka khashyataka fil gaybi was shahādati, wa nas’aluka 
kalimatal haqqi fir ridhā wal gadhabi, wa nas’alukal qasda fil ginā wal faqri, wa 
nas’aluka naīman lā yanfadu wa nas’aluka qurrata aynin lā tanqati’u, nas’alukar ridhā 
ba’dal qadhā’i, wa nas’aluka bardal ayshi ba’dal mawti, wa nas’aluka laddatan nadhari 
ilā wajhika, was shawqa ilā liqā’ika, fī gayri dharrā’a mudhirratin wa lā fitnatin 
mudillatin, allāhumma zayyannā bizīnatil īmāni waj’alnā hudātan muhtadīn. 

Yā Allāh, pagarapn ami Rka so kalk Rka sii ko gayb,  go sii ko kamamasaan,  go 
phangnin ami Rka so katharo’ sa bnar ko masa a kasoso’at a go sii ko masa a 
rarangit, go pagarapn ami Rka so kathanka sii ko kakhakawasa a go sii ko kammrmri, 
go phangni kami Rka sa limo’ a di khalngan, go phangni kami Rka sa iphakapiya 
ginawa a di khapinda, phangnin ami Rka so kasosoat ko oriyan o okoran, go phangnin 
ami Rka so kalnggaw o kaoyagoyag ko oriyan o kapatay, go phangnin ami Rka so 
kapiya o kakhailaya mi ko paras Ka, go so kadali ko kakhatmowa Rka, sa da’ a 
antiyor on a phaminasa, go da pn a tioba on a phakadadag, yā Allāh, pharayasani 
kami Nka sa parayasan a paratiaya, go baloya kami Nka a giimanoro’ a khikatotoro’. 

 اتريلَ الْخعف أَلُكسا نإِن ماللَّه، اتكَرنالْم كرتينِ ،  واكسالْم بحو، أَنْ تا ولَن رفغ
وحب من   ،ونسأَلُك حبك ،وإِذَا أَردت فتنةَ قَومٍ فَتوفَّنا غَير مفْتونِين  ،وترحمنا 

 كبحي، كبا إِلَى حنبقَرلٍ يمكُلِّ ع بحو.  
Allāhumma innā nas’aluka fi’lal khayrāti, wa tarkal munkarāti, wa hubbal masākina, 
wa an tagfira lanā wa tarhamanā, wa idā aradta fitnata qawmin fatawaffanā gayra 
maftūnīn, wa nas’aluka hubbaka wa hubba man yuhibbuka, wa hubba kulli amalin 
yuqarribunā ilā hubbika. 
 
Yā Allāh, pagarapn ami Rka so kapakanggolawla sa manga pipiya, go so kibagakn ko 
manga rarata, go so kababayai ko miskin, go rilai kami Nka ago kalimoon kami Nka, 
na amay ka adn a kabayaan Ka a khapitna aka sa isa ka qawm na tarimaa kami Nka 
a di kami matitiyoba, go phangnin ami Rka so kababayai ami Rka, go so kababayai 
ami ko taw a pkhababayaan Ka niyan, go so kababayai ami ko langowan a galbk a 
miphakarani kami niyan sii ko kapkhababayai Rka. 
 

 رِ كُلِّهيالْخ نم أَلُكسا نإِن ماللَّه،  هآجِلو هاجِللَ ،ععن ا لَممو هنا منملا عم وذُ  ،معنو
 هآجِلو هاجِلع كُلِّه رالش نم بِك، لَمعن ا لَممو هنا منملا عم. 

 
Allāhumma innā nas’aluka minal khayri kullihi, ‘ājilihi wa ājilihi, mā alimnā minhu wa 
mā lā na’lamu, wa na’udu bika minas sharri kullihi, ‘ājilihi wa ājilihi, mā alimnā minhu 
wa mā lā na’lamu. 
 
Yā Allāh, pagarapn ami Rka so langowan a mapiya, so magaan on ago so matataalik 
on, so katawan ami ron, go so di ami ron katawan, go mlindong kami Rka phoon ko 
langowan o marata, so magaan on go so matataalik on, so katawan ami ron, go so di 
ami ron katawan. 

 يكاصعم نيبا وننيب ولُ بِهحا تم كتيشخ نا ملَن اقْسِم ما  ،اللَّهنلِّغبا تم كتطَاع نمو
 كتنج ا ،بِهينالد باعصا منلَيع نُ بِهوها تينِ مقالْي نما  ، وناعما بِأَسنعتم ماللّه

واجعلْ ثَأْرنا علَى من ظَلَمنا  ،واجعلْه الْوارِثَ منا  ،وأَبصارِنا وقُواتنا ما أَحييتنا

نيا أَكْبر همنا ولاَ ولاَ تجعلْ مصيبتنا في دينِنا ولاَ تجعلِ الد ،وانصرنا علَى من عادانا 
  .ولاَ تسلِّطْ علَينا من لاَ يرحمنا ،مبلَغَ علْمنا 

Allāhumaqsim lanā min khashyatika mā tahūlu bihi baynanā wa bayna maāsīka, wa 
min tāatika mā tuballigunā bihi jannataka, wa minal yaqīni mā tuhawwinu bihi alaynā 
masāibad dunyā, allāhumma matti’nā biasmāinā wa absārinā wa quwwātinā mā 
ahyaytanā waj’alhul wāritha minnā, waj’al tha’ranā alā man dhalamanā wan surnā alā 
man ādānā, wa lā taj’al musībatanā fī dīninā wa lā taj’alid dunyā akbara hamminā wa 
lā mablaga ilminā, wa lā tusallit alaynā man lā yarhamunā. 
 

Yā Allāh, bagiin ka rkami so pd ko kalk Rka a kharnding iyan so lt ami ago so lt o 
kasopaka Rka, so pd ko onot Rka a khisamapay kami niyan ko sorga aka, go so yaqin 
a maphakakhap iyan rkami so manga tiyoba ko doniya, yā Allāh baloy Anka so saop 
ami a sii makatana ko taw a liyalim kami niyan, go tabangi kami Nka ko taw a rinido 
kami niyan, go di Nka mbaloya so tiyoba ami a sii matago ko agama mi, go di Nka 
mbaloya so doniya a aya mala a awid a akal ami, go di pn o ba aya khasampayan ko 
katao ami, go di Nka rkami pakaphangondatoa so taw a di kami niyan iphangalimo. 

 كترفغم مائزعو كتمحر اتوجِبم أَلُكسا نإِن مةَ  ،اللَّهنِيمالْغكُلِّ إِثْمٍ و نةَ ملاَمالسو
 .وز بِالْجنة والنجاةَ من النارِمن كُلِّ بِر والْفَ

Allāhumma innā nas’aluka mūjibāti rahmatika, wa ‘azāima magfiratika, was salāmata 
min kulli ithmin, wal ganīmata min kulli birrin wal fawza bil jannati wan najāta minan 
nāri. 
 
Yā Allāh, phangnin ami Rka so phamakatankd ko limo oka, go so thkhs o rila aka, go 
so kapakalidas ko langowan a dosa, go so kaparoliya ko langowan a mapiya, go so 
kapagontonga ko sorga, go so kapakalidas ko naraka. 

ا عنقةً ونسح ةري الآخفةً ونسا حيني الدا فنا آتنبارِرالن ذَاب. 
Ya Allāh, bgi kami nka ko doniya sa mapiya a go sii ko akhirat sa mapiya a go 
lindinga kami nka ko siksa ko naraka. 

 بر لَّهل دمالْحو ينلسرلَى الْمع لاَمسفُونَ وصا يمع ةزالْع بر كبانَ رحبس
ينالَمالْع.  

Sub’hāna Rabbika Rabbil izzati ammā yasifūna wa salāmun alal mursalīna wal 
hamdulillāhi Rabbil ālamīn. 

Wa Aqīmus Salāh… 


